Na osnovu Odluke o usvajanju programa utroška sredstva sa kriterijima raspodjele sredstava „Tekući transferi drugim nivoima vlasti i fondovima – Akcioni plan Strategije okoliša“ utvrđenog u Budžetu Federacije Bosne i Hercegovine za 2018.godinu Federalnom ministarstvu okoliša i turizma („Službene novine Federacije BiH“, broj: 23/18) i Odluke o raspisivanju Javnog poziva Federalnog ministarstva okoliša i turizma broj: 04-23-241-III/18 od 24.4.2018.godine, federalna ministrica okoliša i turizma, raspisuje:
JAVNI POZIV

Za odabir korisnika sredstava „Tekući transferi drugim nivoima vlasti i fondovima – Akcioni plan Strategije okoliša“ za 2018. godinu, programa „Sufinansiranje projekata zaštite prirode u Federaciji Bosne i Hercegovine
I
Predmet javnog poziva je prikupljanje projekata za raspodjelu sredstava „Tekući transferi drugim nivoima vlasti i fondovima – Akcioni plan Strategije okoliša“ razdjel 61, na poziciji 614100 Budžeta Federacije Bosne i Hercegovine za 2018.godinu Federalnom ministarstvu okoliša i turizma („Službene novine Federacije BiH“, broj: 5/18), Federalnom ministarstvu okoliša i turizma.
II
Naziv programa
1.Sufinansiranje projekata zaštite prirode u Federaciji Bosne i Hercegovine. 

(Planirana sredstva 300.000 KM)
Korisnici sredstava: Institucije koje upravljaju zaštićenim prirodnim područjima u Federaciji Bosne i Hercegovine (spomenici prirode; parkovi prirode i zaštićeni pejzaži: Prokoško jezero, Konjuh, Blidinje, Hutovo Blato; Bijambarska pećina, Vrelo Bosne; Vodopad Skakavac; Pećina Vjetrenica, Tajan i dr.) i općine koje upravljaju zaštićenim područjima.

Cilj programa: Očuvanje biodiverziteta i geodiverziteta zaštićenog područja-naučno istraživački radovi u svrhu održivog upravljanja i jačanja javnih ustanova koje njima upravljaju.

Implementator: Federalno ministarstvo okoliša i turizma, Sektor za zaštitu okoliša putem javnog oglasa. 

III
Kriteriji za izbor projekata: 

· Akt o upravljanju zaštićenim područjem.

· Doprinos o ispunjavanju ciljeva i aktivnosti Federalne strategije i akcionog plana zaštite okoliša. 

· Usklađenost projektnih aktivnosti sa ciljevima i aktivnostima Federalne strategije i akcionog plana zaštite okoliša.

· Doprinos podizanja svijesti javnosti o zaštićenim područjima.

· Mjerljive koristi/efekti koje će se dobiti realizacijom kandidovanih projekata.

· Dokaz da je osigurana najmanje jedna četvrtina novčanih sredstava u odnosu na ukupnu vrijednost projekta.
OBAVEZNA DOKUMENTACIJA ZA SUDJELOVANJE
A Osnovna dokumentacija:

· Zahtjev napisan na memorandumu ustanove koja upravlja zaštićenim područjem; potpisan od strane direktora ustanove, koji je istovremeno ovlašten za potpisivanje ugovora u slučaju dobijanja sredstava i odgovoran za njihovo namjensko  trošenje.

· Preporuka nadležnog ministarstva/općinskih/kantonalnih institucija za predloženi projekt – za sve projektne prijedloge;

· Plan upravljanja zaštićenog područja;

· Popunjen Obrazac za prijavu projekta na Javni poziv, ovjeren i potpisan (dostupan na službenoj web stranici Federalnog ministarstva okoliša i turizma, www.fmoit.gov.ba).
· Popunjen Obrazac budžeta projekta, ovjeren i potpisan (dostupan na službenoj web stranici Federalnog ministarstva okoliša i turizma, www.fmoit.gov.ba).

· Detaljno razrađen i opisan projekt  za koji se traži sufinanciranje, s podacima bitnim za bodovanje po navedenim kriterijima (tačan naziv projekta, cilj projekta, usklađenost projekta sa relevantnim strateškim dokumentima i relevantnim nacionalnim i EU regulativama (direktive o pticama i staništima), krajnji korisnici projekta, period realizacije projekta, lokacija projekta, voditelj projekta, ostali partneri na projektu, stručna lica angažovana na provedbi projekta sa referencama ekspertize, partneri iz inostranstva angažovani za realizaciju projekta sa referencama ekspertize, detaljan opis projekta, opis aktivnosti sa načinom provedbe projekta).
· Izjava aplikanta da je u potpunosti ispoštovan kriterij ravnopravnosti spolova.

· Izjava podnosioca prijave da će slijediti principe održivog razvoja.

· Ovjerenu izjavu o namjenskom trošenju sredstava (ovjera se vrši kod nadležnog organa ili kod notara) dostaviti original. Datum izjave ne smije biti stariji od 3 mjeseca od dana objave ovog poziva;

· Ovjerenu izjavu korisnika da je spreman obezbijediti instrument osiguranja u skladu sa zaključenim ugovorom (ovjera se vrši kod nadležnog organa ili kod notara) - dostaviti original. Datum izjave ne smije biti stariji od 3 mjeseca od dana objave ovog poziva;

· Ovjerena izjava o korištenim/nekorištenim budžetskim i ostalim finansijskim pomoćima u prethodne 2 godine sa aspekta izvora, visine i namjene sredstava (ovjera se vrši u općini ili kod notara) - dostaviti original. Datum izjave ne smije biti  stariji od 3 mjeseca od dana objave ovog poziva;

· Dokaz o registraciji aplikanta. Datum izdavanja dokaza o registraciji ne smije biti stariji od 3 mjeseca od dana objave ovog poziva – dostavlja se original ili kopija originala (koji nije stariji od 3 mjeseca) ovjerena od strane nadležnog organa;

· Uvjerenja o poreskoj registraciji (datum izdavanja uvjerenja ne smije biti stariji od 3 mjeseca od dana objave ovog poziva – dostavlja se original ili kopija originala, ovjerena od strane nadležnog organa)
a) ID broj; 
· b) PDV broj,  

· Uvjerenje da račun aplikanta nije blokiran. Datum izdavanja uvjerenja ne smije biti stariji od 3 mjeseca od dana objave ovog poziva – dostavlja se original ili kopija originala (koji nije stariji od 3 mjeseca) ovjerena od strane nadležnog organa;

· Uvjerenje o izmirenim poreskim obavezama nadležnih organa – Poreske uprave  i Uprave za indirektno oporezivanje. Datum izdavanja svih uvjerenja iz ove tačke ne smije biti stariji od 3 mjeseca od dana objave ovog poziva – dostavlja se original ili kopija originala (koji nije stariji od 3 mjeseca) ovjerena od strane nadležnog organa;

· Uvjerenje o izmirenim obvezama prema PIO/MIO i zdravstvenom osiguranju Datum izdavanja uvjerenja ne smije biti stariji od 3 mjeseca od dana objave ovog poziva – dostavlja se original ili kopija originala (koji nije stariji od 3 mjeseca) ovjerena od strane nadležnog organa.

B. Posebna dokumentacija 

· Referens lista prethodno provedenih projekata iz date oblasti;

· Izjava o partnerskom učešću na projektu. Ovjerena i opečaćena, od strane svih partnera koji apliciraju na projekat.

· Detaljan finansijski izvještaj o visini sredstava sa kojima aplikant aplicira na projekat (dio sredstava koji se odnosi na učešće aplikanta na projektu). Prikazati sve izvore sredstava sa kojima se aplicira na projekat sufinansiranja  kao i izračunat procenat udjela sa kojim aplikant sudjeluje, a koji ne smije biti manji od ¼ novčanih sredstava u odnosu na ukupnu vrijednost projekta.

· Promotivnu dokumentaciju kojom dokazuju vlastite sposobnosti i aktivnosti zaštite okoliša.

IV
Vrednovanje projekata
Vrednovanje i rangiranje projekata pristiglih na Javni poziv vršit će posebna Komisija koju imenuje federalna ministrica okoliša i turizma. Komisija razmatra zahtjeve i dokumentaciju zaprimljenu na osnovu Javnog poziva, ocijenjuje ispunjenost uslova i kriterija za odobravanje, te zapisnik sa obrazloženom ocjenom i prijedlogom dostavlja federalnoj ministrici okoliša i turizma koja donosi konačnu Odluku o korisnicima sredstava.

Rezulatati Javnog poziva o izboru korisnika sredstava bit će objavljeni na službenoj web stranici ovog ministarstva www.fmoit.gov.ba. Prije donošenja konačne odluke o odabiru Federalno ministarstvo zadržava pravo od predlagača tražiti dodatna pojašnjenja dokumentacije, kao i pravo odbijanja pristiglih projekata bez posebnog obrazloženja.

Sa odabranim predlagačima zaključit će se ugovor o međusobnim pravima i obavezama u realizaciji projekta koji se sufinansira, te praćenje namjenskog korištenja dobivenih sredstava.

Za vrednovanje i rangiranje projekata pristiglih na Javni poziv koristit će se sljedeći kriteriji:

Projekat u kojem su prikazani svi važniji podaci o usklađenosti s ciljevima Federalne strategije i akcionog plana zaštite okoliša (2008 – 2018), kao i sa drugim relevantnim strateškim dokumentima na federalnom i kantonalnom nivou, planiranim aktivnostima, relevantni i ostvarivi rezultati posebno vezano za aktuelno stanje u zaštićenom području i mjerljivim rezultatima koji će se postići u cilju poboljšanja upravljanja, razvoja održivom korištenju resursa u zaštićenom području, prevazilaženje postojećih problema upravljanja zaštićenim područjem, doprinos uravnoteženom regionalnom razvoju kao i plan provedbe. 
Također, mjerljiv je cilj projekta, usklađenost projekta i sa EU regulativamom, krajnji korisnici projekta, period realizacije projekta, lokacija projekta, voditelj projekta, ostali partneri na projektu, stručna lica angažirana na provedbi projekta sa referencama ekspertize, partneri iz inostranstva angažovani za realizaciju projekta sa referencama ekspertize, detaljan opis projekta, opis aktivnosti sa načinom provedbe projekta, stepen pripremljenosti za realizaciju projekta zajedno sa prethodna tri projekta koja su realizirana u posljednjih pet godina i dinamika provedbe projekta.

V
Opšte odredbe

Zahtjev za učešće sa obaveznom dokumentacijom dostavljaju se na adresu Federalno ministarstvo okoliša i turizma, Marka Marulića 2, 71000 Sarajevo u zatvorenim kovertama sa naznakam „NE OTVARAJ — PRIJAVA NA JAVNI POZIV – TEKUĆI TRANSFER DRUGIM NIVOIMA VLASTI I FONDOVIMA – AKCIONI PLAN STARTEGIJE OKOLIŠA za 2018. g. – PROGRAM 3“.

Javni poziv objavljuje se na službenoj web stranici ovog ministarstva, www.fmoit.gov.ba, „SIužbenim novinama Federacije BiH” i skraćena verzija u najmanje dva dnevna lista velikog tiraža sa ciljem dostupnosti najširoj javnost. Rok za podnošenje zahtjeva je 30 (trideset) dana od dana objavljivanja javnog poziva u „Službenim novinama Federacije BiH“. Zahtjevi sa nepotpunom dokumentacijom, podneseni nakon datog roka i utvrđene forme, neće se razmatrati.

Sve dodatne informacije vezane za javni poziv, mogu se dobiti svakim radnim danom putem telefona + 387 33 726 719 i 726 744.

M I N I S T R I C A

dr. Edita Đapo

Broj: 04-23-421-III-1/18


              
Sarajevo, 24.4.2018. godine

                                 
